
6-SINF

1-DARS. 5-SINFDA O’TILGANLARNI TAKRORLASH. 
MORFOLOGIYA. SO’Z TURKUMLARI. (5-90-betlar)
Reja:

1. 5-sinfda o’tilganlarni takrorlash.

2. Morfologiyaga kirish.

3. So’z turkumlari. Fe’l.

5- sinfda o’tilganlarni takrorlash

1. Yerni siylaganni el siylaydi. Ushbu gapda nechta til oldi undoshi mavjud? 

A) 10 ta B) 5 ta C) 8 ta D) 12 ta

2. Qaysi qatordagi yasama so’z tarkibida chuqur til orqa undoshi mavjud?

A) Yer ochganning baxti ochilar. B) O’zbek san’atining dovrug’i butun dunyoga yoyilmoqda. C) Yalqovlik muhtojlik eshigidir. D) Bilimga eltuvchi yagona yo’l, bu – faoliyatdir.

3. Ko’chma ma’noda ishlatilgan so’z qatnashgan gapni ko’rsating.

A) U ko’l yoqasiga kelib qolganini ham sezmadi. B) Elyorning vujudiga orombaxsh shabada yugurdi. C) Navoiy 1441- yilning fevral oyida tug’iladi. D) Barcha javoblarda ko’chma ma’nodagi so’z mavjud.

Morfologiyaga kirish

1. Grammatik shakllarni o’rganuvchi tilshunoslik bo’limini ko’rsating. 

A) leksikologiya B) morfologiya C) sintaksis D) punktuatsiya

2. Yasama so’zlar berilgan qatorni toping.

A) adolatli, bog’bon, topilgan B) adolatli, sezgir, mehnatkash C) dorishunos, ajratildi, ilmiy D) ulug’vor, beilm, bag’riga

3. Qo’shimchalarning vazifasiga ko’ra turlari to’g’ri berilgan qatorni aniqlang.

A) so’z yasovchi, shakl yasovchi B) so’z o’zgartiruvchi, so’z yasovchi, C) lug’aviy shakl yasovchi, so’z o’zgartiruvchi D) sintaktik shakl yasovchi, so’z o’zgartiruvchi

4. Yasama so’z berilgan qatorni aniqlang.

A) tabiatshunos, bog’bon B) xalqona, borguncha C) jigargo’sha, soatsoz D) A, B

5. Tarkibida lug’aviy shakl yasovchi qo’chimsha mavjud so’zlar qatorini aniqlang.

A) yurishgandan, yaqinlashtirgan B) borguncha, kitoblar C) taxminan, farg’onacha D) jigargo’sha, serquyosh

So’z turkumlari. Fe’l

1. Mustaqil so’z turkumlari berilgan qatorni aniqlang.

A) ot, olmosh, ravish, undov B) ot, olmosh, son, taqlid so’z C) fe’l, ot, son, ravish D) olmosh, sifat, ot, yuklama

2. Holat fe’llari qatorini aniqlang.

A) o’ylamoq, porlamoq, qaytarmoq B) taralmoq, qotmoq, fikrlamoq C) eshitmoq, yiqilmoq, to’xtamoq D) A va B

3. O’timli fe’llar berilgan qatorni aniqlang.

A) yuzlanmoq, jilmaymoq B) quvontirmoq, joylashtirmoq C) kiyinmoq, so’ramoq D) almashmoq, jiringlamoq

4. Bajaruvchining harakat va holat jarayonida qay darajada ishtirok etishini bildiruvchi so’z shakllari...

A) fe’l mayllari deyiladi B) holat ravishi deyiladi C) fe’l nisbatlari deyiladi D) fe’l zamonlari deyiladi

5. Orttirma nisbatning ma’nosi kuchaygan qatorni aniqlang.

A) Tushga yaqin dadam ovqat olib keldi. B) U eng avval nabiralarini Samarqandga jo’natdi. C) Jahongir yangi testlarni kompyuterdan chiqartirdi. D) Ko’ngildagi shodligini so’ndirdi.

6. Fe’lning vazifa shakllari berilgan qatorni aniqlang.

A) sof fe’l, harakat nomi B) ko’makchi fe’l, to’liqsiz fe’l C) ravishdosh, sifatdosh D) A, C

7. Harakat nomi qo’shimchasi qo’shilishi natijasida tovush o’zgarishi yuz bergan qatorni aniqlang.

A) o’qimoq, yuksalmoq B) ishlov, tanuv C) atamoq, sanamoq D) quymoq, yashamoq

8. Harakat nomi bilan ifodalangan to’ldiruvchi berilgan qatorni aniqlang.

A) Yozuving yomon emas. B) Vatanni sevmoq, uning maorifi uchun qayg’urmoq unga yordam berishdir. C) Birovning gapini zimdan tinglash odobdan emas. D) Chiroyli yozishni o’rgan!

9. Sifat va sifatdoshlarning o’zaro farqli xususiyatlari qaysi qatorda to’g’ri izohlangan?
A) sifatlar belgini, sifatdoshlar harakatni ifoalaydi B) sifatlar otga, sifatdoshlar fe’lga bog’lanadi C) barcha javoblar to’g’ri D) sifatlar shaxs-narsaning turg’un belgisini, sifatdoshlar o’zgarish, harakat belgisini ifodalaydi

10. Hozirgi zamon sifatdoshi fe’l asosiga qo’shilib kelgan qatorni aniqlang.

A) Endigina ko’tarilib kelayotgan oy sarg’ish nurlar sochib tun qo’ynida mudrayotgan pastqam uylarning tomlarini, yalang’och novdalarni yoritib turardi. B) Xolida hovlidagi gulzorga chopib kelayotgan edi, oyisi to’xtatdi. C) Bo’ladigan savdoning tezroq bo’lgani yaxshi. D) A, B

11. Bo’lishsizlik shakli qo’shilganda sifatdoshning qaysi turida tovush o’zgarishi yuz beradi? 

A) o’tgan zamon sifatdoshi B) hozirgi zamon sifatdoshi C) kelasi zamon sifatdoshi D) A, B, C
12. Ravishdosh odatda qaysi so’z turkimiga bog’lanib keladi? 

A) otga B) fe’lga C) olmoshga D) sifatga

13. Harakatning holatini ifodalovchi ravishdosh shaklini ko’rsating.

A) -(i)b, -a(-y) B) -gancha C) -gach, -guncha D) A va B

14. Payt ravishdoshi qatnashgan gapni toping.

A) Orqa tomonda o’tirgan Dilbar o’zini tutolmay qiqirladi. B) Yodgor kelib-kelmay hasharni adog’iga yetkazdi. C) Gapni bilib-bilmay gapirmaslik kerak. D) A va C

15. Ko’makchi fe’l qaysi xususiyatiga ko’ra yetakchi fe’ldan farq qiladi?

A) mustaqil ma’nosini butunlay yo’qotishiga ko’ra B) ravishdosh bilan qo’llanishiga ko’ra B) faqat yetakchi fe’l bilan qo’llanishiga ko’ra D) boshlanish, davom etish, tugallanish kabi ma’nolarni anglatishiga ko’ra

16. Qaysi qatordagi ko’makchi fe’l harakatning davomliligini bildirgan?

A) Hozircha muvaqqat sim tortib turaylik, doimiy simni Farhoddan elkter olganimizda tortamiz. B) Indamay g’ishtlarni ustma-ust taxlay boshladi. C) Sahnaga ko’zi tushdi-yu, yuragi orqasiga tortib ketdi. D) Kechga borib laylakqor yog’a boshladi.
17. Faqat ko’makchi fe’llarga qo’shiladigan qo’shimchalarni aniqlang.

A) nisbat va bo’lishsizlik shakllari B) fe’lning vazifa shakllari C) zamon va shaxs-son qo’shimchalari D) B, C

18. Ot va sifatdan fe’l yasovchi qo’shimchalar qaysi qatorda to’g’ri berilgan? 
A) -la, -a B) -ay, -i, -sira, -sa C) -ar D) -illa, -ira

19. Ravishdan yasalgan fe’l qatnashgan gapni toping.

A) Shundan so’ng To’maris qo’shin to’plab jangga otlandi. B) Gapirganda ovozi xuddi ichidan chiqqanday guldirab, jaranglab eshitiladi. C) Bularning ichida bitta kattasi bor ekan, bizga yaqinlashmadi. D) Xotiralar odamning yuragini tozalaydi.

20. Sodda fe’llar berilgan qatorni aniqlang.

A) yangilamoq, guvullamoq, shodlanmoq B) tarbiya qilmoq, sotib olmoq C) o’qimoq, bormoq, kelmoq D) A va C

21. Qaysi gapda qo’shma fe’l mavjud?

A) Dunyoda pok odamlar qanchalik ko’paysa, nopok odamlar shunchalik kamayadi. B) Shunday o’ylasangiz yanglishasiz, – deb e’tiroz bildiradi Abdukarim. C) O’qituvchilarimning oldiga shartta kiraman-da, konspekt daftarini olib o’sha yerda ko’chiraman-qo’yaman. D) B, C

22. Aqliy faoliyat fe’llari berilgan qatorni aniqlang.

A) chaqirmoq, tushuntirmoq, B) fahmlamoq, fikrlamoq C) xo’rsinmoq, kutmoq D) qimirlatmoq, ko’tarmoq

23. Holat fe’llari berilgan qatorni aniqlang.

A) chaqirmoq, tushuntirmoq B) fahmlamoq, fikrlamoq C) xo’rsinmoq, kutmoq D) qimirlamoq, ko’tarmoq

24. Fe’lning munosabat shakllari berilgan qatorni aniqlang.

A) zamon, mayl, shaxs-son qo’shimchalari B) fe’lning noaniq shakli C) harakat nomi, sifatdosh, ravishdosh D) A va B

25. -(i)b qo’shimchasi bilan yasalgan o’tgan zamon shaklidan keyin qo’shiladigan shaxs-son qo’shimchalarini toping.

A) -m, -k, -im, -ingiz B) -man, -miz, -san, -siz, -di (-lar) C) -man, -miz D) barcha javoblar to’g’ri

26. Uzoq o’tgan zamon fe’li mavjud gapni aniqlang.

A) Oq yer ochdim, qora bug’doyr sochdim. B) Chopsa-chopilmas, kessa-kesilmas. C) Aka-uka to’qayda tulki, bo’ri ko’p bo’lishini eshitishgan edi. D) Bolalar tog’lar orasida yashovchi cho’pon tog’asinijuda yaxshi ko’radi.

27. Ilgari ro’y bergan harakat va holatning so’zlovchi tomonidan eshitib bilganini ifodalagan o’tgan zamon qo’shimchasi mavjud gapni aniqlang.

A) Men tez-tez Toshkentga kelib turardim. B) Eshak sho’rlik umrida qo’shga qo’shilmagan ekan, omochni tortishga ko’p qiynalibdi.C) Sen ko’rmayapsan, oshna, oy botib, yulduzlar birin-ketin so’nib boryapti. D) Ho’ so’ridagi cholni ko’rdinglarmi, yonidagi chollarga Navoiy g’azallarini o’qib berib o’tiribdi.
28. O’tgan zamon qo’shimchasidan keyin to’liqsiz fe’l qo’llangan gapni toping.

A) O’sha kuni u rost gapirgan edi. B) Boshlangan ishni chala tashlab qo’ymaslik kerak. C) O’qishlar boshlanib, o’quvchilar ham maktabga kelyapti. D) A va B

29. Hozirgi zamon ma’nosi ifodalanmagan gapni toping.

A) Juda qattiq muomala qilyapsiz. B) Hozir yomg’ir yog’ayotir. C) Men ertaga Toshkentga jo’nab ketyapman. D) Maktabda kulgi kechasi o’tkazilyapti.

30. Kelasi zamon shaklining har uch zamonga oidligi ifodalangan gapni aniqlang.

A) Bolakay tog’lar orasida yashovchi cho’pon tog’asini juda yaxshi ko’rardi. B) Akam kollejda o’qiydi. C) Ertaga mashina kelar, kelmasa yo’lga chiqayapman. D) Mix bolg’adan qutulaman deb, taxtaga kirib ketdi.
31. Fe’lning xabar mayli shakli ishtirok etgan gapni aniqlang.

A) Bola chaqqonlik bilan o’zini suvga otdi. B) To’qlikda ochlikni o’yla, Boyiganda muhtojlikni. C) Odamlar seni bilmasa ham, sen odamlarni bil. D) Qani endi, hamma ham sizga o’xshagan bo’lsa.
32. Istak ma’nosi ifodalangan gapni belgilang.

A) Bu gapni eshitib Bahromning ko’zi charaqlab ochilib ketdi. B) Qani endi, hamma ham shunday g’alabalarga erishsa. C) Qo’lingni ochiq tut, boshingni g’oz tut. D) Sinamagan otning sirtidan o’tma.
33. Buyruq-istak ma’nosi kuchaytirilgan gap qaysi qatorda berilgan?

A) Dasta-dasta gullar keltirsin, sho’x va quvnoq do’stlarga buyur. B) Uyiga javob beraylik, o’n besh-yigirma kunga borib kelsin. C) Sen ham sezgandirsan, tezroq gapirgin. D) Kun bo’yi g’aflat bosib uxlama, sergak bo’l.
34. Qaysi qatordagi gapda shart mayli shakli boshqa bir harakat va holatning bajarilish yoki bajarilmasligi uchun shart bo’lgan harakat va holatni ifodalagan?
A) Odam qahrlansa, bilimsiz boladi, jahl kelsa, aql ketadi. B) Qani endi, hamma ham shunday g’alabalarga erishsa. C) Yozning issiq kunlari g’animat ekanligini esdan chiqarmanglar. D) Koshki edi, o’sha toqqa men ham borsam.

35. Shart mayli orzu-istak ma’nosini ifodalagan gapni belgilang.

A) Tilak bilan yurilsa, yiroq ham yaqin bo’ladi. B) Ko’z yoshi to’kib ariq qazsang, kulib-kulib suv ichasan. C) Yomg’ir tezroq tinsa edi, suvoqni yakunlar edik. D) Oz yesang, ko’p yashaysan.

36. Shart mayli shakli taxmin-gumon ma’nosini ifodalagan gapni belgilang.

A) Odam bo’laman desang, kamtarlikni odat qil. B) Bugun majlis bo’lsa kerak, hamma zalga to’plandi. C) Agar kishi halol mehnat qilsa, u shon-shuhrat qozonadi. D) Tilak bilan yurilsa, yiroq ham yaqin bo’ladi.
37. -m, -ng, -k, -ngiz qo’shimchalari qanday shakldagi fe’llardan keyin qo’shiladi?

A) -sa (shart mayli) B) ravishdosh va sifatdosh C) sof fe’l shakli D) A va C

2-DARS. SO’Z TURKUMLARI (davomi).(91-165-betlar) 

Reja: 

l. Ot.

2. Sifat.

3. Son.

4. Ravish.

Ot

1. Qo’shma otlar qatorini aniqlang.

A) qo’ziqorin, achchiqtosh, uchburchak B) tustovuq, ishyoqmas, qo’lqop C) beshiktervatar, dori-darmon, belbog’ D) o’g’il-qiz, non-pon, aka-uka 
2. Xato yozilgan so’zlar qatorini aniqlang.

A) Uchqo’rg’on, qo’larra, Qorqiz B) Kaspiy bo’yi, qor bo’ron, Besh ariq C) Oqqo’rg’on, Zirabuloq, beshiktebratar D) Cho’lponota, Qo’rg’ontepa, Ellikqal’a

3. Bir turdagi shaxs, narsa, o’rin-joy, faoliyat-jarayon nomlarini bildiruvchi otlar...

A) shaxs otlari B) faoliyat-jarayon otlari C) turdosh otlar D) atoqli otlar
4. Noto’g’ri keltirilgan fikrni aniqlang.

A) Bir turdagi shaxs, narsa, o’rin-joy, faoliyat-jarayon nomlarini bildiruvchi otlar turdosh otlar deyiladi. B) Suv havzalari va inshootlari nomlari tarkibidagi birinchi so’z bosh harf bilan yoziladi. C) Tarixiy sana va bayramlarning nomlari tarkibidagi birinchi so’z bosh harf bilan yoziladi. D) Keltirilgan barcha fikrlar to’g’ri.
5. Shaxslarni mansab-unvoniga ko’ra nomlab kelgan ot qaysi gapda mavjud?

A) Bittasi toshkentlik Yusufbek hojining o’g’li Otabek! B) Dehqonchilik sirini professorlar o’rgatgan emas bizga. C) Bahor oxirlab qolayotgan kunlarda shahzoda Abusaid qirq yigiti bilan ovga chiqdi. D) Shavkat eng oldin enasi bilan quchoqlashib, xayr-xo’shlashdi.
6. Shaxsni nasl-nasabiga ko’ra nomlab kelgan ot qatnashgan gapni ko’rsating.

A) Bittasi toshkentlik Yusufbek hojining o’g’li Otabek! B) Dehqonchilik sirini professorlar o’rgatgan emas bizga. C) Bahor oxirlab qolayotgan kunlarda shahzoda Abusaid qirq yigiti bilan ovga chiqdi. D) A va C

7. Shaxs oti yasovchi qo’shimchalarni belgilang.

A) -chi, -soz, -kor, -xon B) boz, -vchi, -gi, -k C) -lik, -chilik, -gich, -q D) -zor, -soz, -chi, -goh

8. O’rin-joy bildiruvchi turdosh va atoqli otlarga qo’shilib, shaxsning shu hududga mansubligini bildiruvchi shaxs oti yasovchi qo’shimchalarni aniqlang.

A) -chilik, -lik B) -lik C) -vchi, -chi D) -iston, -goh
9. O’zakka qo’shilganda tovush o’zgarishi yuz beradigan shaxs oti yasovchi qo’shimchalarni aniqlang.

A) -kor, -soz B) -vchi, -q C) -chi, -soz D) -dosh, -boz

10. Shaxs otlari ishtirok etgan gapni aniqlang.

A) Mashinada kichkina sovutgich ham bor edi B) Uloqchilargina emas, hatto otlar ham bu tortishuvning zavqini anglagandek, shavq bilan chopadi. C) Aravakash mo’mingina, muloyim, kamgap kishi. D) B, C
11. Narsa oti ishtirok etgan gapni toping.

A) Mashinada kichkina sovutgich ham bor edi B) Uloqchilargina emas, hatto otlar ham bu tortishuvning zavqini anglagandek, shavq bilan chopadi. C) Eshikni ochishim bilan dadam qo’lidagi gazetasini, oyim supurgini tashlab menga qaradi. D) A, C

12. Narsa oti yasovchi qo’shimchalarni aniqlang.

A) -chi, -soz, -kor, -xon B) -zor, -loq, -iston, -goh C) -gich, -gi, -k, -q D) -(i)ndi, -ma, -don, -shunos

13. O’rin-joy otlari yasovchi qo’shimchalarni belgilang.

A) -chi, -soz, -kor, -xon B) -zor, -loq, -iston, -goh C) -gich, -gi, -k, -oq D) -dosh, -loq, -xona, -goh
14. Bugungi kunda o’z xususiyatini yo’qotib, so’z tarkibida yaxlitlashib qolgan o’rin-joy oti yasovchi qo’shimcha mavjud gapni aniqlang.

A) Qutidor do’koniga jo’nagandan keyin Oftob oyim To’ybekani mehmonxonaga buyurdi va o’zi xamir qilishga o’tirdi. B) Har qalay, o’zi tug’ilib o’sgan qishloq. C) Biz ko’chib kelgan hovli katta edi. D) Bu yerlarni qo’riqxonaga aylantirar emish.

15. Faoliyat-jarayon oti yasovchi qo’shimchalarni toping.

A) -lik, -chilik, -garchilik B) -(u)v, -(i)m, -(u)m, -(i)q C) -(i)ndi, -ma, -don D) A va B

16. Faoliyat-jarayon bildiruvchi otlar qatorini aniqlang.

A) O’zbekiston, o’yingoh, gulzor B) ipakchilik, terim, chopiq C) chaquv, shofyorlik, guldon D) chopiq, dehqonchilik, soatsoz

17. Mavhum ot ishtirok etgan gapni aniqlang.

A) U o’z qalbida kechayotgan tuyg’ularning nomini bilmas, shu daqiqadagi holatini o’rtoqlariga ham izohlab berolmas edi. B) Hasad - yurakning zanglashi, qaysarlik mag’Iubiyat sababchisidir. C) Hayo qalbning haqiqiy ko’zgusidir. D) Barcha gaplarda mavhum ot ishtirok etgan.
18. Mavhum otlar berilgan qatorni aniqlang.

A) baxt, pari, yalqovlik, bino B) farishta, hayo, orzu, hasad C) dev, xayol, aql, qalam D) o’rik, o’t, o’y, go’zallik

19. Mavhum ot yasovchi qo’shimchalarni toping.

A) -ch, -iq, -at B) -lik, -ch, -lar C) -lik, -ch, -inch D) -kor, -soz, -boz

20. -lar qo’shimchasi kuchaytirish ma’nosini anglatgan gapni aniqlang.

A) Dadamlar: – Xo’sh, qalay, bu yerlar yoqdimi? Qushlar, baliqlar bizniki, – dedilar. B) Bahor keldi. Ariqlarda suvlar to’lib, sharqirab oqa boshladi. C) Ko’zlarim hali harf tanimas edi, qalam ushlolmasdi hali qo’llarim. D) Kapalak izidan quvib tinmas eim, Yulduzlarni sanar edim tunlari.
21. -lar qo’shimchasi hurmat ma’nosini anglatgan gapni toping.

A) Dadamlar: – Xo’sh, qalay, bu yerlar yoqdimi? Qushlar, baliqlar bizniki, – dedilar. B) Bahor keldi. Ariqlarda suvlar to’lib, sharqirab oqa boshladi. C) Ko’zlarim hali harf tanimas edi, qalam ushlolmasdi hali qo’llarim. D) Shavkatlarning kattagina uzumzor bog’i bor.
22. Otlarning erkalash shakllari berilgan qatorni toping.

A) -gina, -xon, -oy B) -cha, -choq, -chak C) -jon, -xon, -oy D) A va C

Sifat

1. Tub sifatlar berilgan qatorni toping.

A) sersavlat, mazmundor, xushfe’l B) ishchan, ko’kimtir, sarg’ish C) oqish, katta, ko’kimtir D) o’ymakor, qadimgi, kasalmand
2. Sodda yasama sifatlarni aniqlang. 

A) kamhosil, xushfe’l, zangpar B) mazmundor, serunum, ko’ylakbop C) Kasalmand, sezgir, qadimiy D) A, B, C

3. Sifat yasovchi qo’shimchalar qatorini aniqlang.

A) bo-, -dor, ba-, -ser, -mand B) no-, -chan, -ma, -iy(-viy) C) -iy, -gi, -gir, -chan D) A va C

4. Asosda ifodalangan belgiga egalikni bildiruvchi sifat yasovchi qo’shimchani toping.

A) -mand B) -chan C) -gi(-ki) D) -simon 
5. Xoslik belgisini bildiruvchi sifat yasovchi qo’shimcha mavjud gapni toping.

A) Kechki payt hujrada Boburning yolg’iz o’zi o’tirar edi. B) Bu o’rmonda odamsimon maymunlar yashaydi. C) Daryoga doimiy ravishda irmoqlar kelib qo’shilib turmasa, uning oqimi jo’shqin bo’la olmaydi. D) Dastlabki kunlar yo’l unchalik mashaqqatli bo’lmadi.

6. Payt otlariga qo’shilib. paytga xos belgini bildiruvchi sifat yasovchi qo’shimcha qaysi qatorda mavjud?
A) Kechki payt hujrada Boburning yolg’iz o’zi o’tirar edi. B) Bu o’rmonda odamsimon maymunlar yashaydi. C) Daryoga doimiy ravishda irmoqlar kelib qo’shilib turmasa, uning oqimi jo’shqin bo’la olmaydi. D) Dastlabki kunlar yo’l unchalik mashaqqatli bo’lmadi.

7. Qaysi qatordagi qo’shimchalar o’zaro zid ma’noli emas?

A) no-, -li B) -ba, -bo C) be-, -mand D) -dor, -siz
8. Samig’ aka elliklardan oshgan, tarvuzdek yum-yumaloq, hazilkash, shirinso’z odam. Mazkur gapda nechta qo’shma sifat mavjud?

A) 3 ta B) 1 ta C) 2 ta D) 4 ta

9. Qo’shma sifatlar berilgan javobni aniqlang.

A) xosiyatli, sersuv, bo’ydor B) sayroqi, sezgi, yasama C) mehmondo’st, devqomat, sheryurak D) katta-kichik, yakka-yu yagona, egri-bugri

10. Ot+ot tipidagi qo’shma sifat ishtirok etgan gapni aniqlang.

A) Ko’z oldimdan ichakuzdi qiliqlar qilayotgan qiziqchilar, toshlarni osmonga irg’itib o’ynayotgan polvonlar ketmasdi. B) O’zbek xalqi mehmondo’st xalq. C) Ona yerning xushbo’y tafti mast qiladi kishini. D) B va C

11. Sifat+ot tipidagi qo’shma sifat mavjud gapni toping.

A) O’zbek xalqi mehmondo’st xalq. B) Osmono’par koshonalar, yangi libos keygan cho’l-u sahrolar tasviri qo’shiq parvoziga esh bo’ladi. C) Nodon, kaltafahm odamdan yaxshi gap chiqmaydi. D) Toshbag’ir odamdan yaxshilik kutma.
12. Shirinsuxan, oqko’ngil insonlar mevali daraxtga o’xshaydi: hamma ulardan bahra oladi. Mazkur gapdagi qo’shma sifat qanday qismlardan tashkil topgan?

A) sifat+sifat B) sifat+ot C) sifat+fe’l D) ot+fe’l
13. Juft sifat mavjud gapni aniqlang.

A) O’z onamni elas-elas xotirlayman.Ko’zlari qop-qora, chiroyli. B) Shahrimizda bir-biridan chiroyli yangi uy-joylar qad ko’tarmoqda. C) Baland-past devorlar orqasidagi mevalarning oq, pushti, qizil gullariga tabassum bilan qaraysan. D) Bular piyoda asta-sekin o’rdaga bordilar.
14. Takroriy sifat mavjud gapni aniqlang.

A) Alg’ov-dalg’ov shamol esib turar edi. B) Shag’al to’kilgan o’ydim-chuqur yo’ldan yurish it azobini bersa-da, Yigitali chidadi. C) Uzun-uzun kipriklari qilt etmaydi. D) Bular piyoda asta-sekin o’rdaga bordilar.
15. Asliy sifatlar qaysi qatorda berilgan.

A) qishki, ko’chma, derazali B) devoriy. ro’molli, sermeva C) go’zal, chiroyli, shirin D) oq, aqlli, kuzgi

16. Nisbiy sifatlar qatorini belgilang.

A) qishki, ko’chma, derazali B) devoriy, ro’molli, sermeva C) go’zal, chiroyli, shirin D) A, B

17. Nisbiy sifat ishtirok etgan gapni aniqlang.

A) Xalqimiz qadimdan shu zamonga kuchli mehr, yuksak madaniyat ila munosabatda bo’lganlar. B) Saksfar oltmishlarga borib qolgan bo’lsa-da, yoshlardek ikki beti qip-qizil, serg’ayrat va tavakkalchi odam edi. C) Hovlimizda ko’cha eshikdan kiraverishda kichkina, g’ishtin uycha bor. D) B va C

18. Sifat darajalari to’g’ri berilgan javobni aniqlang.

A) oddiy, qiyosiy, orttirma B) oddiy, qiyosiy, orttirma, ozaytirma C) oddiy, qiyosiy D) ozaytirma, kuchaytirma

19. Orttirma darajadagi sifat mavjud gapni toping.

A) Zamonamga sadoqatli, dili sof, toza iymonman. B) Hamma yoq top-toza. C) Dunyoda eng orzumand xalq o’zbek xalqi bo’lsa ajabmas. D) B, C

20. Qiyosiy darajadagi sifat mavjud gapni toping.

A) Chakalakzor qorong’ida vahimali va sirli ko’rinardi. B) Yomg’irda cho’milgan ko’z ilg’amas ulkan bog’, qizil qum sepilgan xiyobonlar, hilol va yulduz shaklidagi gulzorlar yanada go’zalroq ko’rinadi. C) Dunyoda do’stlikdan afzalroq, yoqimliroq narsa yo’q. D) B va C

21. Qaysi gapda ozaytirma darajadagi sifat mavjud?

A) Gulzorga to’kilgan bulturgi xazon ilma-teshik bo’lib, jigarrang tus olgan. B) Shamning qizg’ish shu’lasi kulbaga fayz berib turar edi. C) Qoramtir osmon asta-sekin yorisha boshladi. D) B va C

22. Makon-zamon sifatlari berilgan javobni aniqlang.

A) uzun, qisqa, keng, baland B) xursand, quvnoq, g’amgin C) yozgi, kuzgi, kechki D) kamtar, sho’x, xushfe’l

23. Ishonmay desalar, oldilarida bir talay xushbo’y, ko’m-ko’k gullar turibdi. Mazkur gapdagi sifatlarning ma’no guruhlarini aniqlang.

A) hid va rang-tus sifatlari B) xususiyat va rang-tus sifatlari C) maza-ta’m va rang-tus sifatlari D) hajm-o’lchov, makon-zamon sifatlari

24. Yozgi harakat – kuzgi barakat. Mazkur gapda nechta sifat turkumiga mansub so’z mavjud
A) 1 ta B) sifat turkumidagi so’z mavjud emas C) 2 ta D) 3 ta
25. Xususiyat bildiruvchi sifat qatnashgan gapni toping.

A) U juda dono qiz, Navoiy, Mashrab, Hofizlami mayin, yoqimli ovozi bilan, chiroyli ohang berib juda ravon o’qiydi. B) Yozgi harakat - kuzgi barakat. C) Donishmand chol... naq yuz qovun pishig’ini ko’rgan bo’lsa-da, hamon hushyor va ziyrak, serfahm va zukko edi. D) A, C

26. Sifat otlashib kelgan gapni toping.

A) Yoshroqlari olovga yaqinroq, keksalari bo’lsa olovdan uzoqroq o’tirishar edi. B) Bilimli biladi bilim hurmatin, Bilimsiz ne bilgay bilim qiymatin. C) Dono, aqllilar hech qachon yo’ldan adashmaydi. D) A, B, C

27. Sifat otlashib ega vazifasida kelgan gapni toping.

A) Endi senlar o’qib, oq-qorani taninglar, – deydi Xoliyor amaki. – Hozir dunyo ilmli odamlarniki. B) Dono, aqllilar hech qachon yo’ldan adashmaydi. C) Yomon-u yaxshini xulqidin anglag’il, Yomonni yomon, yaxshini yaxshi bil. D) B va C

28. Sifat otlashib, vositali to’ldiruvchi vazifasida kelgan gapni aniqlang.

A) Hunarli o’lmas, hunarsiz kun ko’rmas. B) Yomon bilan yo’ldosh bo’lsang, Yomondan burun o’lasan. Yaxshi bilan sirdosh bo’lsang, Yaxshilik bilan unasan. C) Achchiqni achchiq kesar. D) B va C

Son

1. Sanoq son ishtirok etgan gapni toping.

A) Oqibat ikkovi-da baravar yiqildi. B) To’tiniso hovlini sotib, ikki yetimni o’z qishlog’I Rafqonga olib ketdi. C) Nafis chayqaladi bir tup na’matak, Yuksakda shamolning belanchagida. D) Bekatda o’ntacha odam avtobus kutib turishardi.

2. Qaysi gap tarkibida dona son mavjud?

A) Derazamning oldida bir tup O’rik oppoq bo’lib gulladi. B) Ichkaridan yoshi yetmishlardan oshgan nuroniy bir chol chiqib keldi. C) Azim har yelkasiga to’rttadan odam sig’adigan yigit bo’libdi. D) Birinchi badiiy asarim “To’rt maktub” hikoyasi edi.
3. Yuragi shuvillab, cheklanib o’tirarkan, uch-to’rt yashar qizchaga ko’zi tushdi. Ushbu gapdagi sonning ma’no guruhini aniqlang.

A) sanoq son B) taqsim son C) chama son D) jamlavchi son

4. Ular ikkitadan bo’lib saf tortishdi. Mazkur gapdagi sonning ma’no guruhini toping. 
A) dona son B) taqsim son C) chama son D) jamlovchi son

5. Son otlashib kelgan gap berilgan qatorni toping.

A) Ikkovining orasida hech qanday sir yotmaydi. B) Odamlar bitta-ikkitadan bo’lib maydonga to’plana boshlashdi. C) Navro’z juda qadimiy bayramlardan, ya’ni salkam 3000 yillik tarixga ega D) Ichkaridan yoshi yetmishlardan oshgan nuroniy bir chol chiqib kelibdi.
6. Hisob so’zli gapni toping.

A) Umri xola bir qo’li bilan uniqqan chit ko’ylagining etagini mahkam ushlab olgan, etak ichida ikki hovuch pishgan-pishmagan aralash qulupnaylar ko’rinib turar edi. B) Ko’rsatkich barmog’i bilan tirnoq yuzasi burchagidagi nuqtani 3-4 daqiqa mobaynida bosib turing, shunda tish og’rig’i taqqa to’xtaydi. C) Men ikkoviga bittadan ezilgan shaftoli beraman. D) A va B

Ravish

1. Ravish yasovchi qo’shimchalarni toping.

A) -a, -ak, -archilik, -at B) -a, -an, -i, -ur C) -cha, -lab. -an, -larcha D) -larcha, -tacha, -gacha, -an
2. Maqsad-sabab ravishlari berilgan qatorni aniqlang.

A) eskicha, yangicha, o’zicha B) ataylab, noiloj, qasddan C) qo’qqisidan, to’satdan, tasodifan D) qatorasiga, birma-bir, astoydil

3. Ravishlarning tuzilishiga ko’ra turlarini aniqlang.

A) sodda, juft, takroriy B) sodda, qo’shma, juft, takroriy C) sodda, qo’shma D) tub, yasama
Javoblar:
6-SINF

5-sinfda o’tilganlarni takrorlash 
1-A 2-C 3-D

Morfologiyaga kirish 

1-B 2-B 3-A 4-A 5-B

So’z turkumlari. Fel 

1-C 2-B 3-B 4-C 5-C 6-D 7-B 8-D 9-D 10-D 11-C 12-B 13-D 14-B 15-B 16-A 17-D 18-A 19-C 20-D 21-B 22-B 23-C 24-A 25-B 26-C 27-B 28-A 29-D 30-B 31-A 32-B 33-C 34-A 35-C 36-B 37-A

Ot 




1-A 2-B 3-C 4-D 5-B 6-D 7-A 8-B 9-B 10-D 11-D 12-C 13-B 14-B 15-D 16-B 17-D 18-B 19-C 20-C 21-A 22-D

Sifat 




1-C 2-D 3-D 4-A 5-C 6-A 7-C 8-B 9-C 10-B 11-C 12-B 13-C 14-C 15-C 16-D 17-D 18-B 19-D 20-D 21-D 22-C 23-A 24-C 25-D 26-D 27-B 28-B

Son 




1-B 2-A 3-C 4-B 5-A 6-D

Ravish 



1-C 2-B 3-A

